
前 言 
人生若夢，一掉頭、看昔日同儕，生老病死。

一彈指、計數十寒暑，年華飛逝。憬悟閒適

之年，逰山曲徑情，玩水波心月。趁手足耳

目尚靈，後園栽桃種竹，室外偷光獵影，常

日手游拾韻，深夜屏幕添章，許是春花秋葉，

夜雨敲窗，對影吟哦，癡人夢囈，破金碎玉，

視同珍寶，悉數搜入詩囊。曾於二零一五年

初，編成《晚晴詩稿》一册，就教於讀者。

及後重閱 ，有多處修正。其中不乏睹物思人、

觸景生情之作。敢或加以配圖，豈不聲色俱

全、圖文互薈？遂將修正之詩稿若干，配上

彩圖，編此册成《晚晴補拙》，喜得畢日陞

詞長鼎力相助，製成電子版，以利傳閱，特

此詺謝。並祈方家詩友不吝赐教。   

                                

 羅達權     2018. 03. 05 

【晚 晴】 
藍空碧宇彩虹箋，夕照浮光富士前。 

玄劍横伸雲外路，金戈直搗水中天。 

蒼生長恨駒騎過，世事無常歲月遷。 

有幸旅遊牽手伴，晚晴東海共祈年。 

【暮 色】 
夕陽西下彩毫揮， 

碧海彤天映薄幃。 

對鏡新妝霞上臉， 

添颜鬥色暮增暉。 

【窺 江】 
扶桑海角雪爭輝， 

富士窺江影浴沂。 

浪子天涯春夢息， 

静觀雲斂片帆微。 

【一江磯】 
丹霞捧日半天緋， 

秋水雲山两不違。 

老眼横波無覓處， 

朱顏富士一江磯。 

梁榆攝圖 

 

【孤 艇】 
捧日追雲山酩酊， 

一籃碧水迷孤艇。 

蒼江默默對青天， 

驚恐幽人春夢醒。 

【春 夢】 
凌波羽士錦生輝， 

駐馬窺江拜翠闈。 

暖日柔風春夢冶， 

天涯浪子一帆微。 

【燈 塔】 
波平濤伏西風泯， 

秋去冬來星月隕。 

鼓浪乘桴夜中尋， 

投鞭尚賴餘光引。 

【征 帆】 
碧海晴天水色含， 

輕帆淺駕險中探。 

征衣滴翠遙馳步， 

朝破柔青夕破藍。 

【釋 懷】 
獨坐江前逗岸磯， 

澄光一瀉玉山肥。 

雲川共浴人何憾， 

笑對分流是與非。 

【迴旋壽司】 
 

單挑細按樊籠開， 

玉貝花敤侍客來。 

片片丹红成啖趣， 

偷香幾度試春梅。 

【逗岸情】 
夕陽西下客流連， 

形影相投手互牽。 

逗岸濤聲魃不絕， 

輕歌款曲兩通傳。 

【普光寺前】 
古廟青衣見識多， 

崇碑上國不偏頗。 

倒頭卧地傾心聽， 

敢是文丞正氣歌？ 

花果樹木 

擷自互聯網 

 

【嶺南佳麗】 

丹房綴綠掛千重， 

北地楊妃獨羡儂。 

百里官騎猶未至， 

六宫粉黛已垂容。 

【庭 柳】 
本為陋巷浣紗娘， 

今歲盈庭吐綠芒。 

春擺腰肢秋解帶， 

看雲訴月舞輕狂。 

【春 情】 
天香妙種半株開， 

笑臉迎人悔不該。 

好在芳心猶未放， 

帶羞移步入階臺。 

【春雨晨榴】 
盈盈倒拜見人羞， 

睇盼生光玉女眸。 

宿露宵來身付託， 

朝陽乍現雨雲收。 

【春風得意】 

紅裙翠袖入樓臺， 

風解羅襦帳半開。 

舞亂細腰猶未罷， 

輕歌隱約送春來。 

 



《晚晴補拙》 

 

 26  
 

 
 

【桑 椹】 
蛾眉臻首柳腰長， 

禁果增紅熟更香。 

三寸偷香痕在手， 

鮮穠入口化瓊漿。 

擷自互聯網 

【水 仙】 
春心未動抱頭眠，二八萌芽逐草田。 

南浦盈盈池上鷺，西溪冉冉眼中仙。 

入盤性近江湖客，出水身從雅俗緣。 

瘦骨冰肌妝淡淨，鵝黃淡白教人憐。 

【濕地公園驚艷】 
深秋米埔綠陰遮， 

曲徑淤流百草斜。 

亂世鬚眉知幾許， 

風騷不及此奇葩。 

【白玉紅桃】 

嫩玉仙根冷處栽， 

春來爛熳蕊初開。 

羞顏百媚肌匀熟， 

薄倖偷紅幾度來。 

【碩 果】 

朝陽乍暖慢斜穿， 

秋樹承顏碩果憐。 

黄葉應知遲暮色， 

遺珠情重惜華年。 

【秋 晨】 

朝陽爛漫舞多般， 

老樹疏枝力未殘。 

曉葉輕抛遲暮色， 

隨風玩日上三竿。 

 



《晚晴補拙》 

 

 32  
 

 
 

【秋 桑】 
陌上千林醉，秋娘半面妝。 

金刀還未老，綠陰已含黄。 

默默思離别，垂垂對夕陽。 

風過添敗葉，低首已成行。 

【落 棗】 
秋盡冬來黯淡天， 

飄零墜落伴愁眠。 

丹心有恨傷時晚， 

回首何堪道少年。 

【蒲公英】 
浮金鬥日好揚名， 

白首光芒羽翼輕。 

歷劫芳心猶慕遠， 

絲毫未解别離情。 

【野海棠】 

雅少妍多俗世妝， 

恨眉醉臉泛晴光。 

輕狂一任啼紅雨， 

半嚼胭脂半惜香。 

【青 杏】 

靜觀李綠鬥梅黄， 

樸實含華半面妝。 

今日懷仁人不論， 

果成獻子又何妨。 

風月滿懷 

擷自互聯網 

 

【九曲百練】 
 

百練穿梭九曲灣， 

寒潭攬鏡映阿蠻。 

迷春洞裡楊妃浴， 

俊士留名去復還。 

【傷 秋】 
秋江逝水勢洶洶， 

翠羽青袍換白茸。 

敗葉隨波千里没， 

鴉啼難喚去年容。 

【南生圍今昔】 
南生荒野接滄溟，天水新城換舊廷。 

濕地休漁憑落照，魁槐舉目失窮冥。 

江圍鮮有游魚躍，號鳥難求彩鳳聆。 

北自霜欺凉己够，莫驚鶩鷺出沙汀。 

 
注：九龍新界天水圍原名南生圍 

【天水圍獵影】 
 

曲背忘身各呈材， 

趨前倘後鏡高抬。 

風摇天水蘆花蕩， 

一葉輕舟隱約來。 

【小龍蝦】 
 

三寸鬚公聚满盆， 

未曾破甲已飛魂。 

垂頭掉尾紅纓斷， 

多少金龍五爪痕。 

【暮夜孤燈】 
 

孤身自守海東溟， 

風吼濤吟我獨聽。 

冷燄空濛徵遠近， 

迷航過客夜安寧。 

【江邊述懷】 
 

伏浪烟波正斷魂，垂輪倦宇两忘言。 

斜陽枉寄人袍影，楚客空餘足印痕。 

世說百川歸大海，誰能一念去凡根。 

江前無語懷何釋，願與高人對榻論。 

擷自互聯網 

 

【清境農場】 
輕寒薄霧沁山南， 

清境雲霞手可探。 

野館休嫌心淡寂， 

禪機虚處静中參。 

擷自互聯網 

 

【癡 情】 
 

川長渡遠水連天， 

千里歸帆一線牽。 

雲散星離情未怯， 

癡松相守獨沂沿。 

攝圖取自互聯網 

【維港夜色】 
 

宴樂香江吐彩霞，風騷獨領自堪誇。 

穿雲走獸舒鱗甲，耀目游龍掣爪牙。 

不禁金吾欺北斗，通宵達旦走長蛇。 

滄桑歷盡崎嶇路，刧後紅荆放異華。 

擷自互聯網 

【驚 艷】 
 

傾城夜色影交加， 

地印胭紅醉眼花。 

夾道香櫻何所似， 

容光瀲灧彩流霞。 



《晚晴補拙》 

 

 49  
 

 

 

 

 

 

 

 

 

鏡影琴音 

梁榆攝圖 

【師徒配】非人生活 
今古沙龍尚搜奇，師徒仗藝獵圖詩。 

師裁十韻成雙律，徒涉三川入九夷。 

妙筆為文求筆趣，非人生活解人颐。 

寫生模影開天地，動魄牽魂更有誰。 
注:梁榆捕影於非洲，深入不毛之地，有作品<非人生活> 
一輯。 

梁榆攝圖 

 

【非洲尤物】 
 

烏瞳剪水灧陽肌， 

蝸髮銅顏偃月眉。 

非是一般牢且潔， 

天生如玉自珍奇。 

梁榆攝圖 

【艇 家】 
三林十畝採新鮮， 

芒果芭蕉盛滿船。 

鼻選手挑憑一捏， 

抒腰挂腕送君前。 

梁榆攝圖 

【苗 女】 
 

曇衣繯珮妙工裁， 

脱俗娥眉鳳眼開。 

一笑倾城還再笑， 

教人心醉入山來。 

梁榆攝圖 

【生 計】 
 

天香國色生斯土， 

褐髮烏顏如老姥。 

五穀蕭條奈若何， 

東來西去誰安撫？ 

梁榆攝圖 

 

【海 壽】 
 

樂天知命問歸程， 

獨木輕波暮靄迎。 

龍伯吞舟吾去就， 

皤然一往付餘生。 

梁榆攝圖 

 

【國 色】 
 

輕紗妙縵向郊行， 

彩蝶分飛步碎盈。 

陌路胭脂蘇小態， 

款腰睇盼顯風情。 

梁榆攝圖 

 

【印娘子】 
月透烏雲稚女腮， 

分明黑白劍眉開。 

鉛華洗盡霜凝頰， 

若鏡懸珠不著埃。 

梁榆攝圖 

【二八佳人】 
約素芙蓉蕙質芳，新裁芍藥小紅裳。 

千絲百鬢堆雲髻，一水雙星瀉月芒。 

乃若凡夫還不醉，祇緣村釀未成漿。 

嶺南風味春初熟，魂夢天台候阮郎。 
注:<太平廣記>講述劉晨阮肇天台山採药遇艷，山中羈留數
月，世上已過百年。 

梁榆攝圖 

【秋 收】 
 

十月農家百事忙， 

纖纖玉手送炊香。 

新秧本是春情種， 

晚熟金釵五世昌。 

後 記 

達權兄《晚晴補拙》讀後寄意  杜豪宣 

瀛海歸來逸興加，瓊瑤滿載醉雲霞。 

悠悠素抱關風月，縷縷幽情托果花。 

難得琴音傳筆墨，漫從鏡影憶韶華。 

鏘金戛玉饒生趣，餘韻飄颻繞塔涯。 

 

《珍珠簾》訪河邊郡羅達權兄戲筆代跋  畢日陞 

散綺文墨多心到。閒情處，書法龍游橫掃。 

南海有儒生，慕蘭亭神奧。美白鬚翁多雋句， 

走東灜、追尋新調。師表。已春風桃李，杏壇芳草。

歡笑，遠郡河邊，展長延素帖，詩家藝稿。 

雅事後花園，擷盈籮秋棗。早雀啁啾嘉樹望，看窈窕

竹叢枝矯。添妙。艷榴紅、攀採忙人未老。 

 

敬題達權兄《晚晴補拙》詩集  黃培玢 

晚晴留翰墨，襟袖散餘香。 

綵筆攀珠樹，囂塵歷海桑。 

意窺陶靖節，句法孟襄陽。 

遊舄瀰中外，雲霄舞鳳翔。 


